
Қаракемер мектеп-балабақшасының 2023-2024 оқу жылында
«Оқуға құштар мектеп» жобасының жылдық талдауы

        Ақтөбе облысы, Ойыл ауданы, Қаракемер мектеп – балабақшасы бойынша «Оқуға
құштар  мектеп»  жобасы  іске  асырылуда.  Жобаның  мақсаты  мектеп  қызметкерлерінің,
оқушылардың,  ата-аналардың  оқу  мәдениеттіліктерін
дамыту,оқушылардың оқу мәдениетінің және кітап оқу белсенділігінің деңгейін арттыру, 
көпшілік алдында өз ойын еркін жеткізуге, тіл байлығын арттыруға ықпал ету, кітаптың
адам өміріндегі маңызын түсіндіру.
«Оқуға құштар мектеп» 2023 – 2024  жылы кітапхана қызметінің негізгі міндеттері мен
бағыттарына сәйкес жұмысын жалғастырды. Оқырман-балаларға қызмет көрсету кезінде
баланың  жасына  байланысты  психологиялық  ерекшеліктері  ескеріледі.  Іс-шаралар
педагогика  негіздерін  еске  отырып  ойын  түрінде  өткізуді,  көрнекілікті,  танымдық
ойындарды,  әр  баланың  өткізілетін  іс-шараның  тікелей  қатысушысы  болуына  жағдай
жасау  түрлерін  қолдану  арқылы  жүргізілді.  Мектепшілік  іс-шаралар  құқықтық  және
экологиялық  білімді  насихаттайды,  салауатты  өмір  салтын  қалыптастыруға,  баланың
адамгершілік негіздерін тәрбиелеуге ықпал етеді, оқырмандардың Қазақстан тарихы мен
мәдениетіне  қызығушылығын тудырып,  қазақстандық  патриотизмді  тәрбиелеуге  ықпал
етеді. Кітапхананың жұмысында жаңа оқырмандарды, әсіресе мектепке дейінгі жастағы
балаларды  кітапханаға  тартуға  мүмкіндік  беретін  театрландырылған  нысандағы  іс-
шаралар кеңінен қолданады. 
          Жобаны  іске  асыру  барысында  кітапханалар  қоры  көркем  әдебиеттермен
толығады, оқушылардың оқу құзыреттілігі артады. 
          Осы  жобаны  жүзеге  асыру  мақсатында ҚР  Білім  және  ғылым  министрлігі,
Ы.Алтынсарин  атындағы  Ұлттық  білім  академиясы
мектептегі тәрбие процесін ұйымдастыруда әдістемелік  нұсқаулық
көмек беруге бағытталған.  Осы  әдістемелік  бағдарламаны  және   Қазақстан
Республикасының  Білім  және  ғылым  вице-министрі  Ш.Каринованың  2021  жылғы  26
сәуірдегі  «Білім  беру  ұйымдарының  кітапханаларын  перспективті  дамытудың  және
«Оқуға құштар мектеп» жобасын іске асырудың 2021-2025 жылдарға арналған кешенді
жоспарын  басшылыққа  ала  отырып, «Оқуға  құштар  мектеп»  жобасы бойынша  жоспар
жасалып, бекітілді.  
            «Оқуға құштар мектеп» жобасы бойынша   іс-шаралар әлеуметтік желілерде
жарияланды: 
            «Оқуға құштар мектеп» жобасы оқушылар арасында кеңінен таратылып, жалғасын
тапқан іс – шаралардың бірі. Осы орайда «Тоғыз айға – 9 іс – шара» атты тәрбие челлендж
шараларын 5-9 сынып жетекшілері өткізді.  
              Ертегі оқығанды жақсы көретіндер үшін «Ертегілер еліне саяхат» әдеби квесі өтті.
Топқа бөлінген балалар «Қалың-қарағайлы орман», «Қасиетті құдық», «Сиқырлы сарай»,
«Кітаптар лабиринті», «Қазына аралы» атты сиқырлы сөрелерде жасырылған, кітаптарды
тауып түрлі тапсырмаларды орындай отырып, кітапханада саяхат жасады.   

        
             



Дауыстап оқу - балаларды және ата-аналарды іс-шараларға қатысуға ғана емес,
сонымен бірге оқу залындағы ерекше қолайлы атмосферада тыңдаушыларды кітапханаға
және  оқуға  тартуға  мүмкіндік  беретін  кеңінен  тараған  жұмыс  түрі.  Дауыстап  оқудың
мақсаты  –  оқығанды  есту  және  түсіну  үшін  мұқият  тыңдауға  немесе  белсене  оқып
ойлануға, оқып сезінуге, оқып өмір сүруге үйрету.
            Кітапхана 2024 жылы ақпан айында «Жыр алыбы – Жамбыл»  атты тақырыпта
кітап  көрмесін  өткізді.  Кітапхана  мен  мектептің  жалпы  міндеті-бұл  кітаптарды
насихаттаудың түрлі  формалары мен әдістерін ұйымдастыру арқылы балалардың кітап
оқуға  қызығушылығын  арттыру,  жан-жақты  дамыған  баланы  тәрбиелеуге  ықпал  ету
болып табылады.

Оқушылар  «Көрісу – ежелден келе жатқан қазақ дәстүрі» атты тақырыпта мектепшілік
көріністер мен тілектер челленджін ұйымдастырып, «Мыршым» және Соқыр теке» ұлттық
ойындарын ойнады, қазақ халқының әдет-ғұрыптары мен салт-дәстүрлерін еске түсіретін
наурыз мерекесіне арналған кітаптармен танысты.
         Қыркүйекте 1-9 және  қазан айында 5-9 сынып оқушылары «Оқуға құштар мектеп»
жобасы аясында  өткен  Сұлтанмахмуд  Торайғыровтың 130  жылдығына  орай  «Қараңғы
қазақ көгіне,  Өрмелеп шығып күн болам!» атты тақырыпта поэзия минуты өтті,сынып
сағаттарында оқушылар мен ата-аналар арасында  Алаш қайраткерлерінің еңбектерімен
және қоғамдық – саяси қызметімен танысты.
Қараша айында 5-8 сынып оқушылары арасында «Оралхан Бөкейдің 80 жылдығына»  орай
портрет кешінде Оралхан Бөкейдің еңбектері жарнамаланды.
         «Оқуға құштар мектеп» жобасы аясында Бердібек Соқпақбаевтың 100 жылдығына
орай  танымдық сағаты өткізілді, әңгімелеріне талдау  жасалды.
Қаңтар  аында  1-4-сынып  жетекшілері  «Менің  сүйікті  кітабым»  сынып  сағаттарын
өткізді.Сынып  сағаттарда  оқушылар  өздері  оқыған  кітаптары  туралы  айтып,
оқушылардың оқыған кітаптарынан көрмелер ұйымдастырды және де кітаптарға талдау
жасалды. 
     Жыл қортыныдысы бойынша: «Оқуға құштар мектеп» жобасы аясында «Ең үздік
класс»,  «Ең  үздік  оқырман»  номинация  иегерлерін  марапаттау  рәсімі  болды.  Мектеп
мұғалімдері  де  бұл  іс  –  шараға  қатысып,  өз  кітаптарын  таныстырды.  Балалар  оқуын
дамытуға және біздің ауылымызда кітап сыйлау дәстүрін жандандыруға ықпал ету, мектеп
кітапханаларына жақсы кітаптарды сыйға тарту және қағазды кітап әлі де болса өзекті
сыйлық  болып  қалатынын  және  технологиялық  ғасырда  да  өзінің  құндылығын
жоғалпайтынын көрсету іс – шараның мақсаты болатын.
  

                                                    Кітапханашы: Сагиданова Гүлнар Құдайбергенқызы


